
Nuuk, 16. april 2013 

 

 

Inatsisartut suleriaasianni § 37 naapertorlugu matumuuna Naalakkersuisunut imaattunik 

apeqquteqaateqarpunga. 

(Inatsisartuni ilaasortaq Sara Olsvig, Inuit Ataqatigiit) 

 

 

Apeqqutit: 

 

1)  Nunatsinni pisortani ingerlatsinermi naalakkersuinikkullu suliniuteqarnermi 

ammanerusumik ersarinnerusumillu sulinissaq anguniarlugu Naalakkersuisut 

qanoq tigussaasumik iliuuseqarniarpat? 

 

2)  Pisortat ingerlatsinerat ammasuunissaannik danskit inatsisaannut piffissamilu 

maanna Folketing-imi allanngortinneqalersaarneqartumut qanoq Naalakker-

suisut isummerpat?  

 

 

 

Tunngavilersuut:  

 

Nunatsinni naalakkersuinikkut ingerlatsinerup ammanerusumik ersarinnerusumillu inger-

lanneqarnissaata pisariaqartinneqarnera Naalakkersuisut ataasiaannaratik nalunaaruti-

gisareerpaat. Danskit Folketing-ianni piffissami matumanerpiaq Danmark-imi pisortat 

ingerlatsinerat pillugu inatsisaat nalilersoqqinneqarpoq, Danmarkimi naalakkersuinikkut 

suliallit akornanni ingerlatsinerup ammanerusariaqarnerata uummaarissumik oqallisigine-

qalerneranik kinguneqartumik. Nunatsinni sammisaqarfinni pingaarutilinni; soorlu inuusssu-

tissarsiornikkut pisuussutinillu uumaatsunik atuiniarneq eqqarsaatigalugu annertuumik 

ineriartortitassaqarpugut, taamaattumillu ingerlatsivinni tamani ammanerusumik inger-

latsinissaq aamma pisariaqarluni. Tamanna pingaartumik suliffeqarfissuit nunat killeqarfii 

akimorlugit ingerlatsiviusut Nunatsinnit isumaqatigiissusiorfigineqarnissaanni, nunat tama-

laat suliniaqatigiiffiini naalagaaffinnillu allanik isumaqatigiissuteqarfiusussanut tunngavoq. 


